
9 класс. 

 

Контроль диктант 

Исем серҙәре. 

Кешенең исеме менән холҡо, яҙмышы араһында ниндәйҙер бәйләнеш барлығын 

боронғолар һиҙемләгән. Кешенең исеме уның үҙе тураһында күп нәмәләр һөйләй икән. 

Кешенең исемен үҙгәртеп, уның яҙмышын да үҙгәртергә була, тигән ҡараш бар. Мәҫәлән, 

римдар, яҙмыштары ниндәйҙер икенсе боролош алһын өсөн, исемдәрен баш түбән 

әйләндерелгән хәрефтәр менән яҙгандар. 

Чикаго табиптары раҫлауынса, исемдең кеше тормошона йоғонтоһо бик ҙур. Әгәр ул 

көлкөлө икән, кешенең бәләкәйҙән үк ҡаршы тороу позицияһына ҡуя. Бала үҙенә һәйбәт 

мөнәсәбәт өсөн көрәшергә тейеш була, һәм был уның холҡонда, психикаһында сағылыш 

таба. Инглиз терапевы Т. Уэстон билдәләүенсә, сәйер исемле кешеләр төрлө психик 

кәмселектәрҙән башҡаларға ҡарағанда йышыраҡ яфаланалар. 

 

 

Контроль диктант 

Ҡыш 

Ҡарағайлыға ҡыш ҡапыл килде. Кис ваҡ ҡына ямғыр яуып торҙо. Ел һалҡын 

түгел ине. 

Төндә һыуытып ебәрҙе. Дымлы ер өҫтө шаҡырлап туңды. Төньяҡтан һалҡын ел 

иҫте. Ул көсәйҙе, ас бүре кеүек олоно. 

Таң алдынан буран күтәрелде. Ер менән күк бергә тоташҡандай булды. Хатта 

күрше йорттарҙы ла күрерлек түгел ине. 

Кешеләр аптырап ҡалды. Ярты метрҙан артыҡ ҡар яуған, һырындылар өйөлгән. 

Бына шулай ҡыш башланды. 

 

 

Контроль диктант 

               Тыуған төйәк 

Июнь- йылдың иң матур айы. Болон, туғайҙар гөрләп сәскә ата. Был айҙа Өфө ҡалаһына 

яҡын аҡландарҙа 40-тан ашыу сәскә төрөн күрергә мөмкин. 

Йылға, күлдә өҫтөн ап-ак һәм һап-һары томбойоҡ сәскәләре ҡаплай. 

Май, июнь – ҡоштарҙың бала сығарыу ваҡыты. Улар балаларына ашарға ташып бер була. 

Мәҫәлән, бәләкәй генә себен сәпсеге тәүлегенә 560 тапҡыр осоп, аҙык килтерә. 

Июндә күбәләктәр оса. Бал ҡорто күс айыра. 

Июнь - тәүге еләктәр айы. Иң тәүҙә ҡайын еләге бешә. 

22 июнь – йыл эсендә иң оҙон көн һәм иң ҡыҫҡа төн. Бер нисә көн шулай тиғеҙ тора, 

шунан йәйге көн ҡыҫҡара башлай. 

 

 


